
lubuw Atayal

Tasaw Watan

ira kawas kwayan gani ga, nyux kolah balay mqgbaq
Pgaga gnxan tayal kwara galang, mze’a na “lubuw” tayal
gani. misuw gani ga wiway “qutux hmali”’nanak pgbagan nha
tlubuw ru kbalay,pyang balay puging pincyogan na lubuw
bnkis sraral ga, ini nha pyaniy bag. gnahaw su “pyux hmali”
na lubuw hiya la.
cyux maki squ galang Slamaw spat pgan pitu kawas nya
yutas Payas Temu ga, musa hiya nanak nyux msthay ita tayal
baq balay ptlubuw na “payat hmali” lubuw gani, ru baqun
nya imi nqu cinlbugan nya gasa uzi.
wal sllwan na mrhuw mha- Imagu’ squ tunux tayal
yuwaw na “lubuw” ,nyux maki squ Girang Sikikun Kyokay
Yawi Bokusi’ kmayal mha: “hmyapas ru smgas ga, wiway
“qutux hmali” stlubuw nha, ru glgan nha mtglaw yugi’,
gani ga ‘law nha baqun. pyux uzi tayal nyux baq ptlubuw
squ “qutux hmali” misuw gani, gani ga si say mha nyux bag
phngiyang tlubuw nanak, ini tring squ zzik na ptlugan. ana
ga, bnkis sraral ga, swa thuyay kahul cinlbugan nha- sazing
hmali ciwal hmali payat hmali ru magal hmali, ru ptlubuw na
ke? nyux ptlubuw saxa nha ga, bagun nha mung imi na hkuy
lubuw gasa! gani ga minkahul squ pinlgan nha aring mrkyas
ru wal mtnag inkrayas nha squ yuwaw na ggnxan,nanu
mhtuw kya kinbagan tunux nha ru mssobeh ininglung nha
uzi. “lubuw” tayal gani ga, yasa qu puging hintgan na
lubuw Bongcing Kocing Sakshong misuw gani pi.
kwara Gecimin nyux cibwanan maki kwara lubuw
nha uzi, ana ga ini ptngaq kwara cinlbugan nha.

£ BYERE B EPayas Temu (T4BkA—) BiEd - BB

(HiHE) o

T SIS -

kmaya yutas Payas Temu cyux maki
galang Slamaw mha: mze’a na mrkyas mqqsliq
ru Reng’ay ga, maki hkuy na luhuw nya uzi.
mha sgani- “tos tos...i lalu Yabu Noka tos tos...
musa Su ana inu tos tos..blagq misu balay tos
tos...”mwa na musa mtyuwaw ga- “talagay
la’ly nwahan ta sigoto yama mikang...” ru
mwa na musa tmgsinuw ga- “tos tos...quri ta
yayung xunan, quri ta yayung xunan tos tos...”
qutux uzi ga, musa mgaga raral bnkis ta tayal
rwa, mwah ngasal Iga smgas “mseharuw”san
nha,gasa ga nyux mnaga smgas squ mnwah
mgaga gasa pi... **

